Бичил уурхайн олон улсын 7-р бага хуралд УИХ-ын гишүүн С.Ламбаагийн хэлэх үг
Та бүхний энэ өдрийн амрыг эрье.


Монгол улсын их хурал манай уул уурхайн салбарт нэгэнт бий болсон гар аргаар ашигт малтмал олборлогчдын асуудлыг эрх зүйн хувьд зохицуулахаар хуулийн төсөл хэлэлцэж байгаа энэ үед Монгол улсын засгийн газар, Үйлдвэр худалдааны яам, Ашигт малтмал газрын тосны хэрэг эрхлэх газар бичил уурхайн асуудлаар олон улсын бага хурлыг зохион байгуулж байгаа нь чухал ач холбогдолтой гэж бид үзэж байна. 


Гар аргаар ашигт малтмал олборлогчдын асуудлыг 2002 оноос Үйлдвэр худалдааны яамнаас баталж гаргасан “Үйлдвэрлэлийн бус аргаар ашигт малтмал олборлох түр журам”-аар зохицуулж ирсэн хэдий ч олборлогчдыг бүртгэлжүүлэх, зохион байгуулалтад оруулах, байгаль орчны нөхөн сэргээлт, татвар, борлуулалт, ажиллагсдын эрүүл ахуй, аюулгүй ажиллагааны асуудлыг шийдвэрлэж чадаагүй юм.


Сүүлийн 6 жилийн дотор гар аргаар ашигт малтмал олборлогчдын тоо 100 мянгаас давж, алт, нүүрс, үнэт чулуу, чулуужсан мод, түгээмэл тархацтай ашигт малтмал, барилгын материал олборлолт Төв, Сэлэнгэ, Банхонгор, Өмнөговь, Дундговь, Өвөрхангай, Хэнтий, Архангай, Ховд, Дархан, Дорноговь, Сүхбаатар, Улаанбаатар зэрэг аймаг, нийслэлийн олон сум, дүүргийн нутаг дэвсгэрийг хамран явагдаж байгааг судалгаа харуулж байна. 

Монголд ГААМО хийж байгаа хүмүүс ашигт малтмалыг нь үйлдвэрлэлийн аргаар олборлосон талбайн шороон орд дээр эсвэл ашигт малтмал илэрсэн эрүүл талбайг ухах маягаар ил далд хэлбэрээр ажиллаж байна. 

Хэдийгээр иргэд гар аргаар ашигт малтмал олборлосноор нэг хэсэг хүн ажилтай болж өрхийн орлого нэмэгдэж байгаа мэт харагдавч үнэн хэрэгтээ хууль зөрчигдөх, иргэд осолд өртөх, амь насаа алдах, химийн хортой бодисыг ямар ч хяналтгүйгээр ашиглаж байгаль, хүн амд бодит хохирол учруулах зэрэг сөрөг үр дагаварыг өөртөө тээж байна. 
/мөнгөн ус, цианит натри хэрэглэж алт угааснаас Хонгор сум ямар гамшигийн байдалд оров, цаана нь Баянхонгор, Өмнөговийн сумдад энэ байдал давтагдах гэх газаргүй боллоо./
Тийм ч учраас Улсын их хурлын нэр бүхий гишүүд “Бичил уурхайн тухай”, засгийн газар “Ашигт малтмал гар үйлдвэрлэлийн аргаар олборлох тухай” хуулийн төслийг тус тус боловсруулж 2006 оны 7-р сард УИХ-д өргөн барьсан юм. 

УИХ дээрх хоёр хуулийн төслийг хэлэлцэх нь зүйтэй гэж үзсэнээр нэгтгэн боловсруулах ажлын хэсгийг байгуулж холбогдох байнгын хороо болон нэгдсэн чуулганаар хэлэлцэж “Бичил уурхайгаас ашигт малтмал олборлох тухай” хууль болгон өөрчилж эцсийн хэлэлцүүлэгт шилжүүлсэн боловч өнөөдрийг эцэслэн баталж чадаагүй байна. 
Хуулийн төсөлд хуулийн зорилт, үйлчлэх хүрээг тодорхойлж, дараах асуудлыг тусгасан байна. Үүнд: 

· БУ гэж гар багаж хэрэгсэлээр эсвэл бага оврын 500 см.куб хүртэл багтаамжтай хөдөлгүүр бүхий төхөөрөмж ашиглан газрын гадаргуу, түүний хэвлийгээс хоногт 25 тн хүртэл хүдэр эсвэл ашигт малтмал олборлодог шороон ордоос хоногт 200 шоо метр хүртэл уулын ажил гүйцэтгэдэг ил далд уурхайг 
